
QORTI TAL-APPELL KRIMINALI

Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 481/2020/1

I1-Pulizija
Vs.

Omissis
Omissis
Omissis
Omissis
Omissis
Abrham Hinstab
Omissis

[llum is-sebgha (7) ta” Dicembru 2023

I1-Qorti,

Rat l-imputazzjonijiet migjuba kontra Omissis, Omissis, Omissis,
Omissis, Omissis, l-appellant Abrham Hinstab (detentur tan-

Numru tal-Pulizija 20N-051), Omissis akkuzati talli nhar it-18 ta’
Settembru 2020 bejn is-saghtejn nieqes kwart ta’ filghodu

(01:45hrs) u s-saghtejn u nofs ta” filghodu (02:30hrs) gewwa ¢-
Centru ta’ Detenzjoni ta’ Hal Safi, Safi Barracks, Safi:

1.

volontarjament hassru jew ghamlu hsara jew gharrqu hwejjeg
haddiehor li tikkonsisti fi twieqi u struttura ta’ bini, liema
hsara tammonta ghal aktar minn 2,500 Euro (€5,500) [sic!]
ghad-dannu tal-Gvern ta” Malta u dan bi ksur ta” Artikolu
325(1)(a) tal-Kapitolu 9 tal-Ligijiet ta” Malta;

fl-istess data, hin, lok u ¢irkostanzi, hadu parti attiva
f'gemgha ta” ghaxar minn nies jew aktar, migburin, bil-hsieb li
jaghmlu reat ghalkemm din il-gemgha ma kinitx giet
imxewxa minn xi hadd partikolari u aktar talli din il-gemgha
ta’ nies kellha l-hsieb li taghmel il-fatt li sar u dan bi ksur ta’
Artikoli 68(2) u (3) tal-Kapitolu 9 tal-Ligijiet ta” Malta;

fl-istess data, hin, lok u c¢irkostanzi, ma obdewx l-ordnijiet
legittimi tal-awtorita” jew ta” wiehed li jkun inkarigat minn
servizz pubbliku jew ma halliehomx jew fixkilhom waqt li
kienu ged jaghmlu id-dmirijiet taghhom, jew b’xi mod iehor,
bla jedd, indahhlu fi dmirhom, jew billi gabu fix-xejn jew
hassru dak li haddiehor ikun ghamel skont il-ligi, jew b’xi
mod iehor li jkun, fejn din id-disubbidjenza jew dan l-indhil
ma jaqa’ taht l-ebda dispozizzjonijiet ohra u dan bi ksur ta’
Artikolu 338(ee) tal-Kapitolu 9 tal-Ligijiet ta” Malta;

fl-istess data, hin, lok u ¢irkostanzi, kissru l-bon ordni jew il-
kwiet u paci tal-pubbliku, b’ghajjat u bil-glied jew b’xi mod
mhux imsemmi band’ohra fil-Kodi¢i Kriminali u dan bi ksur
ta” Artikolu 338(dd) tal-Kapitolu 9 tal-Ligijiet ta” Malta;

irrendew ruhhom kompli¢i billi b’xi mod 1i jkun, xjentement
ghenu jew assistew lill-awtur jew lill-awturi {'li jkebbsu bin-
nar saqqu li kien gewwa ¢-Centru ta’ Detenzjoni ta’ Hal Safi u
dan bi ksur ta’ Artikolu 42(d) tal-Kapitolu 9 tal-Ligijiet ta’
Malta;

ikkommettew harba sempli¢i mi¢-centru sa [sic] detenzjoni ta’
Safi Barracks waqt 1li kienu taht il-kustodja ta” persuni
nkarigati miz-zamma taghhom u dan bi ksur ta” Artikoli 151,
160 tal-Kapitolu 9 tal-Ligijiet ta” Malta;

Omissis u Omissis biss gew akkuzati wkoll talli fl-istess data, 1ok,

hin u cirkostanzi gewwa ¢-Centru ta’ Detenzjoni ta’ Hal Safi, Safi

Barracks, Safi:

7.

10.

minghajr il-hsieb li joqtlu jew li jgieghdu 1-hajja tal-ufficjali tal-
Pulizija f'periklu c¢ar, ikkagunaw ferita ta” natura gravi fuq il-
persuna tal-uffi¢jali tal-Pulizija PS 1010 Andrea Zahra u PC
1514 Daniel Debattista, persuni nkarigati skont il-ligi minn
servizz pubbliku u dan bi ksur ta” Artikolu 96(a) tal-Kapitolu
9 tal-Ligijiet ta” Malta;

fl-istess jum, lok u ¢irkostanzi, ikkagunaw feriti ta’ natura
gravi fuq il-persuna tal-uffi¢jali tal-Pulizija PS 1010 Andrea
Zahra u PC 1514 Daniel Debattista u dan bi ksur ta” Artikolu
216 tal-Kapitolu 9 tal-Ligijiet ta” Malta;

fl-istess data, lok, hin u ¢irkostanzi, minghajr il-hsieb li joqtlu
jew li jgieghdu l-hajja tal-uffi¢jali tal-Pulizija f'periklu car,
ikkagunaw ferita ta’ natura hafifa fuq il-persuna tal-uffi¢jali
tal-Pulizija PC 1508 Brian Farrugia u PC 877 Glen Peter Vella,
persuni nkarigati skont il-ligi minn servizz pubbliku u dan bi
ksur ta” Artikolu 96(a) tal-Kapitolu 9 tal-Ligijiet ta” Malta;

fl-istess jum, lok u ¢irkostanzi, ikkagunaw feriti ta’ natura
hafifa fuq il-persuna tal-uffi¢jal tal-Pulizija PC 1508 Brian
Farrugia u uffi¢jal tal-Pulizija PC 877 Glen Peter Vella, bi ksur
ta” Artikolu 221 tal-Kapitolu 9 tal-Ligijiet ta” Malta.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-15 ta’ Dicembru 2021, fejn il-Qorti:

wara li rat Artikoli 68(2), 68(3), 96(a), 151, 160, 216(1)(d),
338(dd) u 338(ee) tal-Kapitolu 9 tal-Ligijiet ta” Malta fin-Nota
ta’ Rinviju ghall-Gudizzju tal-Avukat Generali tat-23 ta’
Awwissu 2021, sabet lill-imputat Omissis hati tar-reati
kontemplati f'dawn l-artikoli msemmija biss u, filwaqt li ma
sabitux hati tar-reat kontemplat f Artikolu 325(1)(a) tal-
Kapitolu 9 tal-Ligijiet ta” Malta, sabitu hati tar-reat kompriz u
nvolut kontemplat f’Artikolu 325(1)(b) tal-istess Kapitolu u,
tenut kont tac-cirkostanzi kollha tal-kaz, ikkundannatu piena
ta’ tletin (30) xahar prigunerija;

sabet lil Omissis mhux hati tar-rimanenti reati kontemplati
fin-Nota ta’ Rinviju ghall-Gudizzju u lliberatu minnhom;

wara li rat Artikoli 68(2), 68(3), 96(a), 151, 160, 221(1), 338(dd),
u 338(ee) tal-Kapitolu 9 tal-Ligijiet ta” Malta fin-Nota ta’
Rinviju ghall-Gudizzju tal-Avukat Generali tat-23 ta’
Awwissu 2021, sabet lill-imputat Omissis hati tar-reati
kontemplati f'dawn l-artikoli msemmija biss u, tenut kont tac-
¢irkostanzi kollha tal-kaz, ikkundannatu piena ta’ tmintax
(18)-il xahar prigunerija u multa ta” erbat elef Euro (€4,000) li,
b’applikazzjoni ta” Artikolu 14(2) tal-Kapitolu 9 tal-Ligijiet ta’
Malta, setghet tithallas b'rati mensili u konsekuttivi ta” mija u
hmistax-il Euro (€115) bl-ewwel pagament kellu jsir mhux
aktar tard minn xahar mid-data li fiha l-hati jiskonta l-piena
karcerarja li giet erogata bis-sentenza moghtija mill-Ewwel
Qorti u ghal dan il-fini r-Registratur kellu jivverifika ma’ I-
awtoritajiet karcerarji din id-data b’dan illi jekk il-hati kien
ser jonqos li jhallas pagament wiehed, il-bilan¢ kien ser jigi
dovut minnufih u jigi konvertit fi prigunerija bir-rata ta’
stabbilita skont il-ligi;

sabet lill-imputat Omissis mhux hati tar-rimanenti reati
kontemplati fin-Nota ta’ Rinviju ghal Gudizzju u lliberatu
minnhom;



481/2020/1 NC

wara li rat Artikoli 68(2), 68(3), 151, 160, 338(dd) u 338(ee) tal-
Kapitolu 9 tal-Ligijiet ta” Malta fin-Nota ta’ Rinviju ghall-
Gudizzju tal-Avukat Generali tat-23 ta” Awwissu 2021, sabet
lill-imputati Omissis, Omissis u Abrham Hinstab hatja tar-reati
kontemplati f'dawn l-artikoli msemmija biss u, tenut kont tac-
¢irkostanzi kollha tal-kaz, ikkundannathom piena ta” tnax
(12)-i1 xahar prigunerija li minnhom kellu jitnaqgas kull
zmien li l-imputati ghamlu taht arrest preventiv in
konnessjoni ma” dawn il-pro¢eduri;

sabet lill-imputati Omissis, Omissis u Abrham Hinstab mhux
hatja tar-rimanenti reati kontemplati fin-Nota ta’ Rinviju
ghall-Gudizzju u lliberathom minnhom;

ordnat lil hati Omissis ihallas individwalment u separatament
parti minn seba’” u ghoxrin parti (1/27t.) tal-ispejjez li
kellhom x’jagsmu mal-hatra tal-esperti u nofs l-ispejjez tal-
espert mediku mahtur minnha b’digriet tat-12 ta” Ottubru
2020, izda eskluzi l-ispejjez tal-esperti tal-ballistika, skont
Artikolu 533 tal-Kapitolu 9 tal-Ligijiet ta” Malta, liema spejjez
kellhom jithallsu immedjatament meta jigi komunikat lilu 1-
ammont hekk dovut mir-Registratur tal-Qrati Kriminali,
b’dan li jekk il-hati kien ser jonqos li jhallas dan l-ammont jew
parti minnu, l-ammont jew il-bilan¢ jigi dovut minnufih u jigi
konvertit fi prigunerija bir-rata stabbilita skont il-ligi;

ordnat 1lil kull wiehed mill-erba” hatja l-ohra jhallas
individwalment u separatament parti minn seba” u ghoxrin
parti (1/27%.) tal-ispejjez li kellhom X’jagsmu mal-hatra tal-
esperti, eskluzi l-ispejjez tal-esperti medi¢i u tal-ballistika,
skont Artikolu 533 tal-Kapitolu 9 tal-Ligijiet ta” Malta, liema
spejjez kellhom jithallsu immedjatament meta jigi komunikat
lilu l-ammont hekk dovut mir-Registratur tal-Qrati Kriminali,
b’dan li jekk il-hati kien ser jonqos li jhallas dan l-ammont jew
parti minnu, l-ammont jew il-bilan¢ jigi dovut minnufih u jigi
konvertit fi prigunerija bir-rata stabbilita skont il-ligi.

Rat ir-Rikors tal-appellant Omissis u Abrham Hinstab ipprezentat
fil-31 ta” Dicembru 2021 fejn talbu lil din il-Qorti sabiex: “joghdobha
tilga” dan l-appell u tirriforma s-sentenza appellata, billi filwagqgt i
tikkonferma jekk thoss li jkun il-kaz, il-partijiet fejn sabet lill-appellanti
hatja ta” xi akkuzi migjuba fil-konfront taghhom u dan anke fir-rigward
tal-ispejjez tal-esperti, tvarja l-piena inflitta billi timponi piena aktar
ekwa u gusta ghal fatti tal-kaz u cirkostanzi partikolari tal-appellanti.”

Rat l-atti u d-dokumenti kollha.
Rat illi dan l-appell ¢ie assenjat lil din il-Qorti kif preseduta fid-9

ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant Abrham Hinstab
ezebita mill-Prosekuzzjoni fuq ordni tal-Qorti.

Rat illi, fis-seduta tas-16 ta” Novembru 2023, din il-Qorti laqghet
talba tal-Avukat Generali sabiex ikun hemm separazzjoni tal-
gudizzju bejn iz-zewg appellanti, liema talba giet milqugha
minhabba r-raguni msemmija fil-verbal tas-seduta msemmija.

Semghet is-sottomissjonijiet finali bil-fomm.
Ikkunsidrat

Illi dan il-kaz jirrigwarda diversi in¢identi li sehhew fis-sieghat
bikrin tat-18 ta’ Settembru 2020 fi¢-Centru ta’ Detenzjoni gewwa
Safi Barracks f'Hal Safi. Jirrizulta li numru ta’ detenuti ffurmaw
togba fil-hajt ta’ wiehed mid-dormitorji fejn kienu detenuti u
mbuttaw il-barra parti mill-hajt taht tieqa u bdew jaharbu mic-
¢entru msemmi. Jirrizulta wkoll 1i diversi uffi¢jali stazzjonati fic-
Centru ta’ Detenzjoni flimkien ma’ Pulizija tar-Rapid Intervention
Unit intervjenew biex jikkontrollaw is-sitwazzjoni. Jidher li kien
hemm xeni ta” gwerrilja fejn id-detenuti sahansitra qabbdu xi
saqqijiet u kellhom vireg tal-hadid u bdew iwaddbu 1-gebel. L-
uffi¢jali tad-detenzjoni u 1-Pulizija kellhom isejhu ghar-rinforzi kif
ukoll libsu ilbies protettiv sabiex ma jwegghux. Kellu wkoll isir

uzu ta’ pepper spray u gew sparati pellets tal-lastku. Jidher li xi
detenuti xorta rnexxielhom jagbzu I-fence u harbu u jidher ukoll li
b’konsegwenza tal-akkadut diversi Pulizija garrbu griehi.

lli din il-Qorti ser tghaddi issa sabiex taghmel il-
konsiderazzjonijiet taghha dwar l-aggravji mressqa mill-appellant
fir-Rikors tal-appell tieghu b’dan illi filwaqt li din il-Qorti ser
tirreferi ghal dak li nghad mill-appellant Abrham Hinstab u minn
Omissis fir-Rikors tal-appell taghhom, meta hija ser taghmel il-
konsiderazzjonijiet dwarhom hija ser taghmel riferenza biss ghall-
appellant Abrham Hinstab u dana peress li kien hemm
separazzjoni tal-gudizzju bejn iz-zewg appellanti u l-appell fil-
konfront ta” Omissis gie mholli sine die. Ghaldaqgstant jigi ¢carat li
din is-sentenza hija biss dwar l-appellant Abrham Hinstab.

Ikkunsidrat

Ili f'dak 1i jidher li huwa l-ewwel aggravju l-appellanti Abrham
Hinstab u Omissis jilmentaw 1i fid-data tal-imputazzjoni I-
Prosekuzzjoni ma ressqet l-ebda prova li huma bdew jew hadu
sehem attiv fl-allegata rewwixta. Jargumentaw li I-Prosekuzzjoni
kellha l-agwa prova, dik tas-CCTV, izda bi skop naqgset milli
tipprezentahom. Jallegaw li dan kien marbut mal-fatt 1i I-
Prosekuzzjoni ndunat li kienet ghagglet u li kienet rabet it-tahrika
mal-fatt li huma jew wiehed minnhom kien ilmenta ma” xi ufficjal
u qal li ma kienx kuntent li kien ged jinzamm detenut. L-
appellanti jilmentaw ukoll li huma gew ndikati minn terz li
jqassam l-ikel. Omissis jilmenta li huwa sacerdot fil-komunita’
taghhom u li jezistu ¢ertu pregudizzji bejniethom.

Illi qabel tipprocedi ulterjorment dwar l-aggravju in ezami, din il-
Qorti tfakkar fir-rwol taghha 1li hija ma tiddisturbax I-
apprezzament tal-provi maghmul mill-Ewwel Qorti jekk mill-
provi mressqa jirrizulta li 1-Qorti msemmija setghet tasal ghal
konkluzjoni li waslet ghaliha. Fdan ir-rigward din il-Qorti
taghmel riferenza ghas-sentenza moghtija fit-13 ta’ Jannar 2016 fl-
ismijiet Il-Pulizija vs. Matthew Degabriele (Numru 430/13) fejn
din il-Qorti diversament preseduta qalet hekk:

“6. L-aggravju ta’ l-appellant Avukat Generali jirrikjedi
apprezzament mill-gdid tal-provi. F'dan ir-rigward il-
gurisprudenza in materja ta’ din il-Qorti hi ¢ara u
kostanti fis-sens li din il-Qorti ma tiddisturbax I-
apprezzament tal-provi li tkun ghamlet l-ewwel Qorti
jekk mhux ghal ragunijiet gravi, b'mod li din il-Qorti
tirrevedi l-apprezzament ta” dik il-Qorti fl-eventwalita’
biss 1li l-ewwel Qorti ma setghetx ragjonevolment u
legalment tasal ghall-konkluzjonijiet li waslet ghalihom
fuq l-iskorta tal-provi prodotti.”

Illi l-appellant Hinstab huwa identifikat bin-numru tal-Pulizija
20N-051. Din il-Qorti grat bir-reqqa x-xiehda moghtija mir-
rapprezentati tal-forzi tal-ordni li hadu sehem fl-akkadut u mix-
xiehda moghtija jirrizultalha li l-appellant Hinstab kellu sehem
attiv fir-rivolta. F'dan ir-rigward din il-Qorti taghmel riferenza
ghas-segwenti:

e Dwar l-appellant Hinstab, 1-Officer in Charge Darren Fenech
jghid hekk (Vol. I: a fol. 58): “L-istess haga, tela’” mal-fence u
qabez ghal barra. Wehel mal-fence u waqa’ l-ahhar naqra u telag,

izappap telag.”

e Is-security Martin Bonnici xehed 1i l-appellant Hinstab
ipprova jahrab. Mistogsi jghid x'rah jaghmel, Bonnici wiegeb
hekk (Vol. I: a fol. 77): “Dak gie immanettjat ghax ipprova jahrab.
[...] Rajtu hiere¢ u mbaghad rajtu jaghmlulu l-manetti u dahal “il
gewwa rega.” Aktar tard meta 1-Ewwel Qorti rrimarkat li
Hinstab ma harabx pero” ipprova jahrab, Bonnici qal (Vol. I: a
fol. 78): “Harab, ghax meta tohrog minn got-toqba hrabt”.

Ili din il-Qorti kkunsidrat ukoll xi diskrepanzi bejn dak li xehdu
aktar uhud minn dawn ix-xhieda izda tqies plawsibbli li dawn id-
diskrepanzi setghu kienu rizultat tat-trapass taz-zmien.

Illi dwar dak imsemmi mill-appellant fir-rigward tal-filmat li hu
jghid ma giex ezebit fl-atti processwali, din il-Qorti tinnota li 1-
appellant jargumenta, anke fis-sottomissjonijiet maghmula

quddiem din il-Qorti, li I-Prosekuzzjoni kellha l-aqwa prova li hija
dik tal-filmat mis-CCTV izda li skont hu bi skop naqgset milli
tipprezentah. Din il-Qorti tibda billi tinnota li dan I-hekk imsejjah
“skop” huwa biss allegazzjoni u xejn aktar. Ma” dan din il-Qorti
zzid tghid ukoll 1i fir-rapport (Dok. “AC 1”7 - Vol. II: a fol. 237 et
seq.) mhejji mill-Espert Tekniku Alvin Cardona hemm stills tal-
filmat u hemm imnizzel dak li ged jidher fl-istills. Huwa minnu li
minn filmat wiehed jista’ jara kontinwita” kif jghid l-appellant,
pero’ huwa minnu wkoll li mill-istills in kwistjoni u mid-
deskrizzjoni li hemm wiehed jista” jifthem dak li gara.

Illi din il-Qorti tinnota li minkejja li 1-Prosekuzzjoni ghandha I-
obbligu li tressaq l-aqwa prova hija fid-diskrezzjoni taghha li tara
jekk fil-fehma taghha hija tkun ressqet provi suffi¢jenti u
tiddeciedi ghandhiex ghalfejn tkompli tressaq il-provi. F'dan ir-
rigward din il-Qorti taghmel riferenza ghas-sentenza moghtija fis-
27 ta’ Ottubru 2022 fl-ismijiet Il-Pulizija vs. Roderick Gerada
(Numu 237/2020) fejn din il-Qorti diversament preseduta qalet
hekk:

“38. Ir-regola procedurali bazi hija dik li I-Prosekuzzjoni
trid iggib il-quddiem I-iktar prova shiha u b’sahhitha
nonche’ l-aqwa prova. Izda jekk l-imputat ikun jidhirlu
li I-Prosekuzzjoni kellha ggib xi prova u din il-prova ma
tkunx giet prodotta mill-Prosekuzzjoni, dan ma jkunx
ifisser li minhabba f’hekk il-kaz tal-Prosekuzzjoni jkun
difettuz. Fl-evalwazzjoni tal-kaz li jkollha quddiemha 1-
Qorti trid thares lejn il-kwadru probatorju kollu u mhux
lejn bicciet ta” evidenza megqjusa singolarment u b’'mod
spezzettat. Jekk il-Prosekuzzjoni jkun jidhrilha li bil-
provi li tkun ressqget, hija tkun diga pruvat il-kaz taghha
lii hinn minn kull dubju dettat mir-raguni, il-
Prosekuzzjoni tista” tieqaf hemm. Imbaghad jispetta lill-
gudikant li jaghmel ezerc¢izzju ta’ apprezzament ta’
dawk il-provi u jqis jekk kinux tassew jissodisfaw dak il-
livell ta” suffi¢jenza probatorja biex jirnexxu b’success 1-
imputazzjonijiet migjuba kontra lI-imputat.”

Ili kkunsidrati l-verzjonijiet msemmija aktar ‘il fuq f'din is-
sentenza, din il-Qorti ma taqgbilx mal-appellant Hinstab li ma
tressqitx prova sufficjenti sabiex tigi ppruvata l-htija tieghu.
Langas huwa ta’ fejda l-argument li huwa gie identifikat minn
terza persuna u din il-Qorti tghid dan minhabba li l-appellant
Hinstab gie identifikati mir-rapprezentanti tal-forzi tal-ordni.
Ghalhekk din il-Qorti hija tal-fehma 1li kien hemm bizzejjed
elementi sabiex I-Ewwel Qorti tasal ghal konkluzjoni li I-appellant
Hinstab kellu rwol attiv fir-rewwixta. Ghaldagstant l-ewwel
aggraviju qed ikun michud.

Ikkunsidrat

i f'dak li jidher li huwa t-tieni aggravju l-appellant Abrham
Hinstab u Omissis jilmentaw dwar il-piena erogata mill-Ewwel
Qorti. Huma jishqu li I-Ewwel Qorti nagset milli tohloq bilan¢
bejn l-element retributtiv u dak riformattiv. Huma jikkwotaw
gurisprudenza sabiex isahhu l-argument imressaq minnhom u
jispjegaw fid-dettal id-distinzjoni bejn l-elementi tal-piena.
Jargumentaw li huma ma humiex kriminali u li huma fil-bZzonn ta’
ghajnuna mill-Istat. Jghidu li s-sentenza appellata ma ghamlet I-
ebda gid lilhom li huma missirijiet u zgur ma haditx in
konsiderazzjoni l-aspett riformattiv. Jilmentaw ukoll li I-Ewwel
Qorti ma haditx in konsiderazzjoni I-fatt li huma kienu qed ifittxu
ezilju politiku minhabba I-persekuzzjoni u dan kontra kull
twemmin u konvenzjoni rigwardanti drittijiet umani taghhom.

Illi dwar dan l-aggravju din il-Qorti tibda billi tinnota li hija ma
tiddisturbax il-piena erogata fejn din il-piena ma tkunx ecc¢essiva
jew zbaljata fil-prin¢ipju. F'dan ir-rigward din il-Qorti taghmel
riferenza ghas-sentenza moghtija fit-22 ta’ Settembru 2016 fI-
ismijiet Il-Pulizija vs. Eric Zammit (Numru 139/2015) fejn din il-
Qorti diversament preseduta qalet hekk:

“Illi gie stabbilit b'mod kopjuz fil-gurisprudenza illi
qorti ta” revizjoni bhala regola ma tirrimpjazzax il-piena
moghtija mill-Ewwel Qorti b’dik li kieku hija - ¢ioé din
il-Qorti - kienet taghti f'dawk ic¢-cirkostanzi kemme-il

darba ma jkunx jirrizulta li l-piena moghtija mill-Ewwel
Qorti kienet b’xi mod “wrong in principle” jew “manifestly

ais

excessive”.

Illi l-appellant Hinstab instab hati ta” ksur ta” Artikoli 68(2), 68(3),
151, 160 u 338(dd) u 338(ee) tal-Kapitolu 9 tal-Ligijiet ta” Malta u
huwa gie kkundannat ghal piena ta’ tnax il-xahar prigunerija.
Mehud in konsiderazzjoni ta” dak li I-appellant Hinstab instab hati
tieghu mill-Ewwel Qorti u tenut kont ukoll 1i l-ewwel aggravju
tieghu gie michud, wara li din il-Qorti hadet in konsiderazzjoni I-
piena stabbilita ghal dak li l-appellant Hinstab instab hati tieghu,
b'mod partikolari dak 1i jiddisponu Artikoli 68(3) u 151 tal-
Kapitolu 9 tal-Ligijiet ta” Malta dwar il-piena li ghandha tinghata,
din il-Qorti tikkonkludi li ma hemm xejn xi jwassalha sabiex tqies
il-piena moghtija mill-Ewwel Qorti fil-konfront ta” Hinstab bhala
“wrong in principle” jew “manifestly excessive.” Dan qieghed
jinghad tenut kont li l-piena applikabbli ghar-reat preskritt taht
Artikolu 151 tal-Kapitolu 9 tal-Ligijiet ta” Malta meta moqri ma’
Artikolu 68(3) tal-Kapitolu msemmi toghla bi grad ghall-massimu
ta” tmintax il-xahar prigunerija. B’hekk, din il-Qorti ma tarax li
hemm lok ta” temperament fil-piena erogata mill-Ewwel Qorti fil-
konfront ta” Hinstab u ghaldagstant it-tieni aggravju ged ikun
michud ukoll.

Decide
Ghal dawn il-motivi, il-Qorti taqta” u tiddeciedi billi tichad I-

appell imressaq mill-appellant Abrham Hinstab u tikkonferma s-
sentenza appellata fl-intier taghha.

Onor. Dr. Neville Camilleri Alexia Attard
Imhallef Deputat Registratur

